
aldizkarian argitaratzen diren iritziak.
 
GETARIAKO UDALAK, FORU ALDUNDIAk eta EUSKO 
JAURLARITZAk diruz lagundutako aldizkaria.

Gai delikatua da, urte luzeetako samin eta 
sufrimendu handia atzean duena, pertsona 
asko gogor kolpatu dituena. Eta justu 

horrexegatik, hasieratik argi utzi nahiko nuke ez dela 
nire asmoa inor mintzea. Azkenaldian jazo diren 
hainbat gertaera eta entzundako zenbait adierazpen 
medio, ordea, gaiaren inguruko nire ikuspegia azaldu 
nahiko nuke, datu objektiboetan oinarritzen saiatuz. 
Ez baitzait ez egokia ezta erreala  iruditzen, interes 
zehatzak jarraituz hainbat arlotatik euskal gatazkaren 
zein haren ondorioei buruz egiten ari diren irakurketa; 
"txintxoen" eta "gaiztoen" kontakizuna, irabazle eta 
galtzaileena.

Sarri entzun izan dut, baita euskaldun eta abertzaleen 
artean ere, ondorengo iritzia euskal presoen aferari 
buruz: "Ni presoak Euskal Herriratzearen aldekoa naiz 
guztiz. Baina libre uztearena... Euskal Herrira bai, 
baina etxera eztakit ba... Hilketak eragin dituenak 
zigorra bete behar du...". Zilegi da iritzia, noski, 
eta, neurri batean, uler dezaket euren argudiaketa 
ere. Baina puzzlearen zati bati soilik begiratzearen 
ondorio dela iruditzen zait, puzzle osoari erreparatu 
beharrean.

Hamarkada luzeak (eta mendeak) irauten ari da euskal 
gatazka, oraindik konpontzeke dagoena, bide batez. 
Gatazka politikoa da izatez, bi alde nagusi dituena: 
Euskal Herria batetik eta haren izaera bera onartzen ez 
duten Espainiako zein Frantziako estatuak bestetik. Beste 
leku askotan bezala, gurean ere gatazka politikoak 
gatazka armatua ere ekarri zuen berarekin. Eta bi 
aldeek —kasu honetan, ETA erakundea batetik, eta bi 
estatuak eta euren indar armatuak eta paramilitarrak 
bestetik— hartu zuten parte gatazka armatuan, honek 
dakartzan ondorio eta albo-kalte larriekin, bi aldeek 
eragin zein pairatu dituztenak. Bi aldeetan egon dira 
indarkeria ekintzak eragin dituztenak. Bi aldeetan 
egon dira eta daude indarkeria horien biktimak. Eta 
bi aldeetan egon da eta dago oinaze handia. 

2011tik aurrera, zorionez, ETA erakundeak uko egin 
zion borroka armatua gauzatzeari. Batzuen ustez, 
askoz lehenago egin beharreko zerbait izan zen hori, 
eta ados nago horrekin. Baina bere jarduna eten 
zuen, desagertu egin zen, armak entregatu zituen, eta 
eragindako mina aitortu eta sentitzen zuela aldarrikatu 
zuen. Hainbatek hainbatetan kanpotik eskatutakoa 
egin zuen beraz: jarduera armatuari amaiera ematea, 
bide politikoen eta baketsuen aldeko apustua eginez. 
Aurrerapauso handia izan zen hori, euskal gizarteak 
behar bezala baloratu zuena eta elkarbizitza hobe 
baterako urratsak ematea ahalbidetu duena.

Testuinguru horretan, horrekin jada euskal gatazka 
gainditu zela, jada bakea lortu genuela eta arazo 
guztia amaitu zela aldarrikatu zuten askok, errealitatetik 
ezin urrunago kokatuz, nire ustez. Izan ere, beste 
aldeak oraindik ez ditu armak utzi, ez du eragindako 
mina aitortu ezta sentitzen duela adierazi ere. Askok ez 
dute gatazka politikoaren existentzia bera ere onartzen 
oraindik: "Arazoa ETA erakunde terrorista zen, eta 
behin polizialki eta militarki garaituta, amaitu da dena". 

Baina ondo dakite ETA sortu baino askoz lehenagokoa 
dela hemen gatazka eta ETA desagertu ondoren ere 
gatazkak hor jarraitzen duela. ETA ez zela izan 
gatazka piztu, eragin zuena, alderantziz baizik. 

Gatazkaren ondorioetako bat euskal presoen auzia 
da. Aurten, 2011tik hamabi urte luze iragan diren 
honetan, lortu da preso guztiak Euskal Herriratzea 
eta dispertsioarekin behingoagatik amaitzea. Hau 
ere berri bikaina da. Batzuen ustez, askoz lehenago 
egin beharreko zerbait zen eta erabat ados nago 
horrekin. Inondik eta inolaz ez baitzen sostengatzen 
sakabanaketaren erabakia, eta horrek presoen senideei 
eragiten zien sufrimendu, arrisku eta min gehigarria.

Horrek, ordea, ez du esan nahi presoen auzia guztiz 
konpondu denik, oraindik ere 158 euskal preso 

Etxera
AITOR IRIGOIEN

IRITZIA

JOXI ERAUSKIN

El cazador  
de historias

2015ean zendu zen Eduardo Galeano eta 
urtebete lehenago amaitu zuen liburu hau. 
Idazle konprometitua izan zen eta haren 

lan nabarmenena Latinoamerikaren zain irekiak 
(txoko honetan aipatua) bada ere, hainbat liburu 
on idatzi zituen idazle uruguaitarrak.Oraindik 
gehienak euskaratu gabe dauden arren, merezi du 
noizbehinka Galeanoren libururen bat irakurtzea. 
Horietako bat dugu El cazador de historias, hil 
aurreko bere azken lana. 

Lan horretan Galeanok, kontakizun laburren bidez, 
planetako hainbat tokitako bizitza eta istorioak 
kontatzen ditu, pertsonaia ospetsuak eta hain 
ospetsuak ez direnak tartean direla; horien artean 
Lucio Urtubia anarkista nafarraren aipamena ere 
egiten du. Leku bakoitzeko ohituretara eramaten 
gaitu, baina gehiegi sartu gabe. 

Zatika irakurri ditzakezu kontakizunak, denbora 
batez irakurketa utzi eta berrio beste batera 
bueltatuz. Izan ere, istorioak independenteak dira 
bata bestearekiko. Esan dezagun gai askoren 
multzoa bezalakoa dela eta, sumatu daitekeenez, 
Galeano beraren bizipenak dira ardatz nagusia.

baitaude espetxean —urte gordinenetan 800dik gora 
izatera iritsi ziren, Dena ETA da dogmaren ondorioz—; 
hori bai, guztiak aipatu gatazka armatuko alde 
batekoak. Beste aldeko denak libre daude aspalditik, 
inolako zigorrik bete gabe.

Salbuespenezko legedi bikoitza aplikatzen jarraitzen 
dute, oraindik ere, estatuko egiturek: alde batekoei, 
zigorrak betikotzea, legediaren arabera kalean egon 
beharko luketenak ere espetxean mantenduz; beste 
aldekoei, aldiz, zigorrak ezabatzea, espetxean 
egon beharko luketenak libre utziz lehen unetik, 
inpunitate osoz. Eta horrela, garbi utziz, beste behin, 
tratu berdintasunaren printzipioa ez dela existitzen. 
Ez direla ekintzak epaitzen, ekintza nork egin duen 
baizik.

Eta horrek bi maila desberdinetako indarkeriaren 
irakurketa dakar berarekin, bi maila desberdinetako 
sufrimendua, bi maila desberdinetako biktimak, 
horrek berarekin dakartzan arrisku eta ondorio 
txarrekin. Gatazkak eragindako indarkeria, min 
eta biktima guztiak aitortzeko gai izan behar gara. 
Guztiak. Eta horien erantzuleekiko ere jarrera eta 
zorroztasun berdina mantentzekoa, diferentziarik 
egin gabe. Eta lanketa honetan den-denok dugu 
zer hobetua...

Puntu honetan, edo bi aldeetako indarkeriaren 
erantzuleei zigor berdinak aplikatzen dizkiegu, 
hasieratik kalean, zigorrik gabe daudenak espetxeratuz 
eta beste aldekoei ezarri zitzaizkien zigor luzeak 
ezarriz, edo denak aske uzten ditugu, egun espetxean 
daudenak etxeratuz (nazioarteko hainbat gatazketan 
egin izan den bezala, Hego Afrika edota Ipar Irlanda 
kasu). 

Denok dakigu lehen aukera ezinezkoa dela Espainiako 
estatuan, inoiz ez dutela halakorik egingo. Beraz, 
bigarren aukera geratuko litzaiguke. 

Bidea dago aurretik, luzea ziurrenik, baina Euskal 
Herrian egoteaz gain, euskal presoek etxean egoteko 
eskubidea dutela iruditzen zait, oraindik konpontzeke 
dagoen gatazka bideratzen laguntzeko, denon 
artean pausoak ematen jarraitzeko. Min guztiak 
aitortuz, biktima guztiak errespetatuz, SARE bezalako 
erakundeak egiten ari diren lan apartari jarraipena 
emanez.

KULTURAREN TXOKOAIRITZIA

Gure Txeruko haurrak Dantzari Txiki Egunean.

Haurrak, euria hasi aurretik, jolasekin gozatzen, Meagako festetan.

Saregileak Antxoa Eguneko ekitaldian. Dantzaria aurreskua dantzatzen Antxoa Egunean sarituei.

Antxoak parrilarako prestatzen... ... eta gozatzen.

Dantzari Txiki Eguneko azken emanaldia frontoian.

San Isidro Eguneko prozesioa Meagan.

... goxatzen...

Dantzariak Katrapunan.

ARGAZKI ERREPORTAJEA: MAIATZEKO EKITALDIAK

Txirrindularia Garate Gainera bidean. 

Irati Larrañaga Meagako aldapan behera.

Iribar eta Izarriren arteko finala XI. Floren Memoriala Futbito Txapelketa.

VII. Getariako Sprint Triatloiko irabazleak.

Iribar izan da aurtengo talde irabazlea. 

Txakolin dastaketa Meagan.

Emakumeak igeriketa zatia amaitzear.

Triatloiaren ezinbesteko laguntzaile taldea herrigunean.

Kirolariak proba hasten, Malkorben.

ARGAZKI ERREPORTAJEA: MAIATZEKO EKITALDIAK

HARITZ ALBERDIK ALKATETZAN  
JARRAITUKO DU BESTE LAU URTEZ 
Asko zegoen jokoan maiatzaren 28ko udal eta foru hauteskundeetan. Botoen aldea txikia izan zite-
keela aurreikusi zuen zenbaitek, bai Getariako Udalerako bai Gipuzkoako Batzar Nagusietarako. 
Hautetsontziak itxita, ordea, uste baino erosoago irabazi du EH Bilduk bai herrian bai probintzian. 

Udal eta foru hauteskundeak

Boto kontaketa erabat amaitu arte ospatzen hasten 
ez den horietakoa dela aitortu zion Haritz Alberdi 
EH Bilduko alkategaiak ARTZAPEri maiatzaren 28 

iluntzean, alkatetza berretsi berritan. Horren erakusle 
minutu batzuk lehenago arte aurpegian zeukan 
urduritasun eta tentsio keinua. 

Bazen arrazoirik horretarako, estua aurreikusten zelako 
udalerako hautagai ziren bi alderdi nagusien arteko lehia. 
Alberdik berak aitortu zuen, gero, kanpaina gogorra izan 
dela herrian, Gipuzkoan zein Hego Euskal Herrian. "Alde 
guztiek geneukan irabazteko zera hori, ez dugu inor 
engainatuko, eta tentsio horretan, gu boto batzuk jaitsi 
gara, beraiek igo. Beraiek baino 141 boto gehiago atera 
ditugu eta hau urte klabea zen benetan", hausnartu zuen. 

Zehazki, 886 boto eskuratu ditu EH Bilduk udal 
hauteskundeetan, botoen %53,11. 2019an, 948 
boto jaso zituen, %55,31. Aipatu bezala, 141 botoko 
aldea atera dio aurten bigarren indar izan den EAJ-
PNVri. Hark 745 boto izan ditu, boto guztien %44,66. 
Duela lau urte egindakoarekin alderatuta, emaitzak 
hobetu ditu Iosu Mugika alkategaiarekin, orduan 719 
boto jaso baitzituen alderdi jeltzaleak, orain baino 26 
gutxiago, hain zuzen ere. 

Horren inguruko balorazioa egin zuen Iosu Mugikak boto 
zenbaketaren ostean. "Botoetan gora egin dugu baina ez 
nik espero adina, uste nuen boto gehiago irabazteko gai 
izan gintezkeela", adierazi zuen. Zenbaketa amaitu arte 
barrenean gordea zuen  aurreikuspena ere jakinarazi 

TESTUA    IURE EIZAGIRRE

ERREPORTAJEA

zigun: "Helburua zen 75-50 botoko desberdintasuna 
izatea baina ez oraindik 141ekoa izatea aldea. Zentzu 
horretan, tristura puntuarekin gaude baina onartu egin 
behar da herriak esan duena, eta errespetatu". 

Alkatetzarako aurkeztutako hirugarren alderdiak, PSE-
EEk, 10 boto lortu ditu, duela lau urte baino 22 gutxiago. 

Parte-hartzea zen hauteskunde hauetarako kezka 
iturrietako bat eta egunak aurrera egin ahala baieztatu 
egin zen 2019ko bozketarekiko beherakada. Aurten, 
2.180 getariarrek zeukaten botoa emateko aukera eta 
horietatik 1.688 joan dira hautetsontzietara, hau da, 
parte-hartzea %77,43koa izan da. 2019an, berriz, 
%80,57koa izan zen; 3,14 puntuko beherakada, hortaz.

Kargu-hartzea
Herritarren botoei esker, Haritz Alberdik jarraituko du 
alkatetzan hurrengo lau urteetan. Bidelagun izango ditu 
beste bost alderdikide, hauteskundeetako emaitzek ez 
baitute aldarazi alderdi bakoitzaren zinegotzi kopurua: 
sei izango ditu EH Bilduk —zazpigarrena lortzetik gertu 
egon da— eta bost EAJ-PNVk. 

EH Bilduren taldea Haritz Alberdik, Ane Loidik, 
Ekaitz Estebanek, Ainitze Gerekak, Eneko Mirallesek 
eta Jaione Larrañagak osatuko du. Alberdik argi du 
egitekoa: "Askotan aipatu izan dugu eredua aldatzen 
ari garela, azkartu dugu aldaketa baina puska bat 
falta zaigu eta hurrengo lau urteetan horretan zentratu 
beharko dugu". Azken urteetan bezala, "kolore 
ezberdinetako pertsonekin eta instituzioekin" gauzak 
aurrera ateratzen saiatuko direla gaineratu du. 

Oposiziotik ariko da EAJ-PNV; Iosu Mugikak, 
Karmele Martiarenak, Aitor Urrestik, Karmele 
Azkuek eta Hostaizka Etxeberriak ordezkatuko dute 
alderdia. Mugikaren esanetan, "ahal den guztian" 
parte hartzen saiatuko dira hauteskunde hauetarako 

programan jasotakoa aurrera eraman eta "ahal den 
eraginkorrenak" izateko. 

Alberdik ekainaren 17an hartuko du kargua eta gero 
eratuko da udalbatza. 

Foru hauteskundeak
Gipuzkoako Batzar Nagusietarako bozketan, 
alderantzizko joera izan dute getariarrek. EH Bildu 
izan da alderdirik bozkatuena 838 botorekin, 
2019an baino lau gehiagorekin. EAJ-PNVk behera 
egin du eta 721 boto eskuratu ditu herrian —2019an 
756 jaso zituen—. Elkarrekin Podemosek eta PSE-EEk 
ere botoak galdu dituzte —40 eta 31 izan dituzte, 
hurrenez hurren—. STOPentzat zazpi boto izan dira 
eta PPk 2019an eskuratutako seiak mantendu ditu.

Gipuzkoan, EH Bildu izan da alderdirik bozkatuena. 
22 eserleku eskuratu ditu, 17 EAJ-PNVk, zazpi PSE-EEk, 
hiru PPk eta bi Elkarrekin Podemosek. Alderdien arteko 
negoziaketek erabakiko dute, hortaz, Gipuzkoako 
Ahaldun Nagusia eta PPk eduki dezake erabakiaren 
giltza, adituak EH Bilduren eta Elkarrekin Podemosen 
zein EAJ-PNVren eta PSE-EEren arteko akordioez 
hizketan ari baitira. EAJ-PNVk dagoeneko iragarri du 
Eider Mendozaren hautagaitza aurkeztuko duela. 

2023 2019 2019 2019 2019 2019 2019 2019 20192023 2023 2023 2023 2023 2023 2023 2023

EH BILDU EAJ-PNV PSE-EE EH BILDU EAJ-PNV PODEMOS PSE-EE STOP PP

Ikusi alkategaien balorazioak webgunean: 

Haritz Alberdi Iosu Mugika

ERREPORTAJEA



Zimarroiak hazteko proiektua du mahai gainean Eusko Jaurlaritzak.  
Itsas barrura, Getaria parean kokatuko lituzkete 50 metroko diametroa 

duten bi kaiolak. Egun Mediterraneoan egiten dena hona ekartzea 
litzateke batzuentzat; eredua bera jarri du zalantzan hainbatek.

ERREPORTAJEA

ARRANTZA-EREDUA 
JOPUNTUAN
Itsas Balfego S.L. enpresaren bitartez, Eusko Jaurlaritzak esku artean duen egitasmoarekin, 
zimarroia gizentzeko bi kaiola jarriko lituzkete Getariako kostaldetik gertu. Hala,  
inguraketa teknika erabiliz, arrain espezie hori Kantauri Itsasoan arrantzatu eta, arrain 
urdinarekin elikatuz, gizendu egingo lukete. Mediterraneo itsasoan urteak daramatzate 
horrelako haztegiekin lanean, kantauriar itsasoan lehena izango da, ordea, Getariakoa. 

Zimarroi haztegia

Azken asteotan, Getariatik ia lau itsas miliara  
—zazpi kilometro ingurura— ezarri asmo 
dituzten zimarroiak gizentzeko proiektuak hautsak 

harrotu ditu. Itsasbalfego S.L. enpresak garatutako 
egitasmoa da eta Eusko Jaurlaritzako Arrantza eta 
Akuikultura Zuzendaritza, dagoeneko, hura abian 
jartzeko espedientea izapidetzen ari da. Itsasbalfego 
joan den urtean, apirilean, Balfego & Balfego S.L. 
eta Aztik eratutako sozietatea da: Balfego zimarroiak 
arrantzatzen, elikatzen, ikertzen eta komertzializatzen 
aritzen den enpresa bat da; Azti, berriz, itsas 
baliabideetan eta elikaduran espezializatuta dagoen 
zentro zientifiko eta teknologikoa. 

50 metroko diametroa duten bi kaiola ezarriko lituzkete 
eta helburua da "Kantauri Itsasoan arrantzatuko dituzten 
zimarroietatik abiatuta, horiek gizentzeko jarduerari 
hasiera ematea". Egitasmoak 2.162.786,97 euroko 
aurrekontua du eta aurten bertan martxan jartzea 
dute xede. Proiektua abian jartzen denetik hiru urtera, 
urteko ekoizpena, gehienez, 500 tonara mugatuta 
egongo da. Hala ere, ekoizpena handitzeko 
beharra ikusiz gero, beharrezko baimenak eskatuko 
lituzketela adierazi dute. Proiektuaren memorian jasota 
dagoenez, lehenengo bi urteak probak egiteko eta 
ekoizpen gaitasuna behar beste garatzeko erabiliko 
dituzte. Horretarako, lehenengo urtean, Getariako 
arrantzaleek euren kuotaren %10a, alegia, 100.000 
kilo, esperimentu horretara bideratuko dituzte.

Proiektuaren garatzaileen hitzetan hainbat "eragin 
positibo izango ditu maila eta sektore desberdinetan". 

Alde batetik, zimarroia arrantzatzeko teknika 
aldatuko litzateke; karnata biziarekin beharrean, 
inguraketa artea erabiliko lukete arrantzaleek. 
Horrek ekarriko lituzkeen hainbat onura zerrendatu 
dituzte: "Ekoefizientziari dagokionez, hobekuntzak 
(harrapatutako kilo bakoitzeko erregai kontsumo 
murritzagoa); istripuak izateko arrisku baxuagoa; 

Testua eta argazkiak
INTZA GURRUTXAGA

Aurreikusitako ekoizpena

Urtea Sarrera (Kg) Irteera (Kg)

2023 5.000 7.250

2024 150.000 217.500

2025 340.000 493.000

2026 340.000 493.000

2027 340.000 493.000

2028 340.000 493.000

2029 340.000 493.000

2030 340.000 493.000

2031 340.000 493.000

2032 340.000 493.000

ERREPORTAJEA

arrainaren balioa handitzeko aukera; armadoreek 
beraien kuota euren itsasontziekin eta eskifaiarekin 
arrantzatu ahal izatea, kuota hori beste batzuen 
esku utzi beharrik izan gabe". Maila kulturalean eta 
gastronomikoan, "kalitate goreneko produktua sortzeko 
aukera" egongo litzatekeela nabarmendu dute eta 
maila sozialean, besteak beste, "enplegua sortzekoa" 
eta "arrantzaleen lan-baldintzak hobetzekoa". 
Amaitzeko, ekonomikoki, "industria erakartzeko" eta 
"zimarroiaren balioa handitzeko" erabilgarria izan 
daitekeela gaineratu dute.

Aspalditik Mediterraneoan
1950. urtetik aurrera hasi ziren Mediterraneoan 
zimarroia inguraketa teknika erabiliz, alegia, 
sare bidez, arrantzatzen. Dirudienez, haztegiekin 
hasi aurretik, inguraketako flotak "arazo handiak" 
izaten zituen harrapakinak "balio egokiarekin" 
komertzializatzeko; arrantzatzen zen garaian 
zimarroiak "gantz maila baxuak" izaten zituelako eta 
harrapatzerakoan, arraina "kolpatu" egiten zelako. 

Hala, haztegion bitartez, zimarroia gantz maila 
"ezin hobea" duenean komertzializatzea lortu dutela 
azaltzen da Getarian jarri asmo dituzten kaiolen 
memoria dokumentuan. Horrela, zimarroiaren 
"balio ekonomikoa handitzea" eta merkaturatzen 
diren aleak "ordenatzea eta kontrolatzea" lortu 
dutela argitu dute. Bi onura horiek azpimarratu 
ditu Emeterio Urresti Getariako Elkano Arrantzaleen 
Kofradiako presidenteak ere: "Guk zimarroiarentzat 
kuota bat daukagu. Udazkenean arrantzatzen dugu 
eta merkatuari kilo denak golpetik ematen dizkiogu. 
Ondorioz, arraina daukan balioaren laurdenean 
saltzen dugu". 

Euskal uretan, orain arte, ordea, ez da halako 
haztegirik jarri. Unai Aldalur biologo getariarraren 
hitzetan, eta dokumentuan bertan jasotzen den 
modura, Kantauriko itsaso bizia izan da oztopo 
nagusia: "Euskal Herrian akuikultura egiten saiatu izan 
dira, baina orain arte gauzek ez dute funtzionatu. 
Itsaso handia dago eta babes gutxi", dio Aldalurrek. 
Horregatik, kaiola bereziak sortu dituzte, estreinakoz, 
hondoratzen direnak. "Aztik diseinatu du kaiola bat eta 
eguraldi txarra dagoela ikusiz gero, hondoratu egiten 
da. Inguruan, hodi flotagailu handi batzuk dauzka, 
haizea kentzen zaie —ura sartuz— eta behera jaisten 
dira, zuk nahi duzun sakoneran utzi arte. Eguraldia 
hobetzean, berriro ere, gora altxatuko da", adierazi 
du Urrestik. 

Kantauri itsasoko "baldintza gogorrak" tarteko, 
zimarroiak urteko hilabete batzuetan bakarrik 

Itsasoan jarri asmo dituzten kaiolen itxura. / Argazkia: Itsas Balfego 

Inguraketa arrantza, Mediterraneoan. / Argazkia: oceano.org 

gizenduko dituzte. Ekaina eta uztaila bitartean 
arrantzatzea aurreikusten dute eta urrira arte egongo 
lirateke kaiolatan; gero, akabatu egingo lituzkete. 
Izan ere, zimarroiei astean 5-6 aldiz eman behar 
zaie jaten eta udazkeneko azken hilabeteetan eta 
neguan, itsasoaren baldintzek ez dutela horretarako 
aukerarik emango uste dute. Zenbait iturriren arabera, 
zimarroi kilo bat gizentzeko, gutxi gorabehera, 15-16 
kilo arrain behar dira; elikagai modura, arrain urdina 
erabiliko dute, batez ere, berdela.

Duela zortzi-bederatzi urte jarri omen ziren lehen aldiz 
haztegion inguruan hizketan, dio Urrestik: "Beroaldiak 
izaten genituen, hitz egiten genuen eta gero, beste 
denboraldi batean, hoztu egiten zen. Azkenengo hiru 
urtetan, baina, serio hartu dugu kontua". 

Iritzi kontrajarriak
Urrestiren hitzetan, izkina guztietatik saiatu dira kritikak 
egiten, "bai sindikatuak bai ekologistak", eta hainbat 
kontu argitu nahi izan ditu. "Guk harrapatzen dugun 
berdelaren %25a izozkailuetara joaten da gero, 
Mediterraneoko haztegietan, zimarroiei jaten emateko 
erabiltzen da. Orduan, antzeko zerbait egiten 
jarraituko dugu. Bakarrik, guk arrantzatutako berdela 
hemendik hara eraman beharrean, hemen jasoko 
dugula izozkailuan eta hemen emango diogula jaten 
zimarroiari", argudiatu du kofradiako presidenteak. Era 

Getariatik zazpi kilometro ingurura kokatuko dituzte kaiolak. / Argazkia: Itsas Balfego. 

Mediterraneoan, zimarroiaren 
"balio ekonomikoa handitzea" 
eta merkaturatzen diren aleak 
"ordenatzea eta kontrolatzea" 
lortu dutela argitu dute.

"Euskal Herrian akuikultura 
egiten saiatu izan dira, baina 
orain arte gauzek ez dute  
funtzionatu. Itsaso handia dago 
eta babes gutxi".

UNAI ALDALUR

berean, zimarroiaren kuotarekin ere berdina gertatuko 
litzatekeela azaldu du; alegia, Mediterraneora saldu 
beharrean, hemen gizentzeko erabiliko dute. 

Ondarroa 12 milia elkarteko kide den Leo Belaustegik 
bestelako ikuspegia du eta, oro har, egun nagusitzen 
ari diren arrantza teknika "depredatzaileekiko" iritzi 
kritikoa du. "Itsasoko bioaniztasuna, itsasoan dauden 
espezieak eta bertan dagoen bizitza guztia gero 
eta egoera kaskarragoan" zegoela ikusita, 2009. 
urtean, hainbat arrantzale, biologo eta lagun bildu 
eta Ondarroa 12 milia elkartea sortu zuten. Euren 
proposamen nagusia zehatza da: "Kostatik hasi eta 12 
itsas milia, 24 kilometro inguru, itsas eremu babestua 
izendatzea. Hor arrainak bere bizi-zikloa egingo luke 

Arrantza eredua  
krisi ekologikoaren garaian

MIRENE BEGIRISTAIN ZUBILLAGA

Kontu berria ez den arren, bizi 
dugun krisi ekologikoaren 
ebidentziak eta datuak 

nonahi entzun eta irakurtzen 
ditugu egunero. Itsasoen egoeran 
sortutako hainbat inpaktu ere 
ezagunak dira, hala nola  poloak 
urtzea, itsasoaren maila igotzea, 
i tsasoko bero-boladak eta 
ozeanoaren azidotzea, gehiegizko 
arrantza eta hondakin plastikoen 
kutsadura eta eragina itsasoko 
faunan.

Heldu ezinak diruditen arazo 
erraldoi horiei lotzen zaizkie 
azken hamarkadetako bertako 
hainbat  arazo:  munduko 
itsasoetatik datorren arrainaren 
inportazioa, hemengo arrantzaren 
errentagarritasuna murriztuz; 
neurri gabeko arrantza ustiapena 
Hegoaldeko herr ialdeetan; 
a r r an t za  t r ad i z i ona la r en 
desagertzea, arrantza industrialak 
lekua hartuz eta laguntza publikoak 
be regana tuz ;  emakumeek 
sektoreari egiten dioten ekarpen 

ekonomiko eta soziala baloratzeko 
borroka; arrantza praktika jakin 
batzuk sortzen dituzten gatazkak eta 
eragin ekologikoak; portuen bizitza 
erabat aldatu izana eta egoera 
kezkagarrian egotea; errelebo falta 
itsasoan eta lehorrean; arrantza 
xede diren espezieen kuoten 
salmenta baimentzea eta esku 
gutxi batzuetan kontzentratzea; 
arrantzaren eta bertako eta sasoiko 
arrainen ezagutza galtzea… 

Berriki jakin dugu Getaria parean, 
3,6 miletara, Balfegó enpresa 
katalanak hegalaburrak gizentzeko 
lehen bi kaiola martxan jarri nahi 
dituela urtea amaitzerako. Itsasoa 
ere bere mugara iritsi da; datuen 
arabera harrapaketak ez dira 
handitu azken bi hamarkadetan. 
Horregatik, gero eta gehiago 
jaten dugu kaioletan hazitako 
arraina.  Baina, zalantzak eta 
errezeloak daude akuikultura 
arrantza jasangarr ia dela 
esateko: hegalaburren migrazio-
prozesuetan eragina, arrainak 

itsasontzietara igotzen ez direlako 
kuotekin egiten diren tranpak, 
ekosistemetan desorekak sortzea 
loditzeko erabiltzen diren espezie 
jakin batzuk neurriz kanpo 
erabiltzea, haztegian antibiotikoak 
zenbateraino erabiltzen diren, 
hegalaburrak urrutiko merkatuetara 
bideratzea, kaioletan arrainek bizi 
duten estres maila… 

Ezinbestekoa da arrantza-eredu 
orekatu eta planifikatuaren alde 
lan egitea: proiektuak non, nola 
eta norentzat ezartzen diren. 
Planifikazio honi erantzuten al 
dio Getarian hegalaburrarekin 
eta urruneko merkatuak elikatuko 
dituen proiektu honek? Bertako 
arrantzaren jasangarritasunari 
ekarpenik egingo al dio? Guztiona 
eta ondasun naturala da Itsasoa. 
Arrantza-sektorea eta arrantza-
politikak irizpide ekologiko eta 
sozialak izan beharko lituzke 
erdigunean arrantza-eredu 
jasangarria planifikatzeko beharra 
dugun garaiotan.

eta arrantza artisaua bakarrik erabiliko litzateke", 
aipatu du Belaustegik. Arrantza artisau ez modura edo, 
beste era batera esanda, industrial modura ulertzen ditu 
elkarteak inguraketa- edota arraste-arrantza. Horren 
harira, hain justu, egitasmoaren dokumentuak jasotzen 
duenez, "aurkezten den proiektuaren ezinbesteko 
baldintza da karnata biziarekin arrantzatzen duten 
itsasontziak inguraketa arteko modalitatera aldatzeko 
aukera baimentzea". 

"Aurten Espainiako Gobernuak lege bat berritu du, 
Arrantza jasangarria eta arrantza-ikerketa —Pesca 
sostenible e investigacion pesquera gaztelaniaz— du 
izena. Hor kuotak saltzeko aukera hori aldatu egin 
dute. Aldaketa horrek ekarri du orain arte saldu izan 

dugun modura ezingo dugula saldu. Luzea izango 
litzateke legea aztertzea baina, orokorrean esanda, 
hori gertatu da", dio Belaustegik. Mutrikuarraren 
aburuz, aldaketa hori izan da Kantauri Itsasoan 
haztegiak ipintzearen arrazoietako bat. Hor, ordea, 
oztopo bat ikusten du: "Haztegiak ipintzeko erabiliko 
dugu Mediterraneoan erabiltzen den arrantza tresna; 
inguraketa. Tresna hori, ordea, hemen debekatuta 
dago; tresna horrekin zimarroiak, oro har, atunak, 
ezin ditugu harrapatu. Orduan, hemen, gauza guztiak 
aldatuko dira". Aldaketa horiek "onartezinak" direla 
salatu du Belaustegik.

Urrestik ere lege aldaketak ekarri ditzakeen ondorioei 
aurre hartzen saiatu direla aitortu du: "Askotan hobeto 
etortzen zaigu almadrabak dituzten jendeari kuota 
saltzea, guk hegaluzearen kanpainarekin buru-belarri 
segitzeko". Espainiako Ministeriotik esan omen diete, 
ordea, duten kuotaren erdia, behintzat, arrantzatzeko. 
Hala, "erdiak salduko dira baina, beste erdia kaiola 
honetan jarriko dira gizentzen. Horrekin babestu 
egingo ginateke eta etekin gehiago ere aterako 
genuke", gaineratu du kofradiako presidenteak. 

Era berean, gauza guztiak aldatuko direnaren ideia 
hori gezurtatu egin du: "Guk galarazita daukagu 
Kantauri itsasoan sarearekin ibiltzea. Orduan, proba 
pilotua egiteko, Balfegoren barku bat etorriko da 
sarearekin arrantzatzera. Guk berdin-berdin jarraituko 
dugu, flotak betiko ofizioekin jarraituko du. [...] Guk 
ez dugu sarearekin harrapatuko, bakarrik gure partea 
den kuota hori proba bat egitera bideratuko dugu eta 
etorkizunean bideragarria den edo ez ikusiko dugu”. 
Proiektuak lanpostuak ere sortuko dituela nabarmendu 
du Urrestik. Kaiolen garatzaileek emandako datuen 
arabera, 11 zuzeneko lanpostu berri sortuko lirateke. 
Horrez gain, zimarroiaren arrantza kanpainan, 
bederatzi langile gehiago beharko dituzte eta hilketa 

garaian bost gehiago. Urrestiren aburuz, "gauza 
positibo gehiago dauzka negatiboak baino".   

Belaustegik, ordea, ez du horrelako haztegirik nahi. 
Tresna harrapakariak erabiltzea ez ezik, zimarroi 
horiek gizentzeko behar den arrain kopuru hori guztia 
izugarrikeria bat iruditzen zaio, "gainera, gero, 
gizendutako produkzio hori guztia Japoniara edo 
AEBra bidaltzeko". 

Kuotak noren esku?
Kuoten jabetzaren nolakotasuna da eztabaidarako 
beste gaia eta Belaustegik horretan jarri du fokua. 
"Itsasoko baliabideak, arrainak, kasu honetan 
zimarroiak, kuotatan banatzea onartu daiteke baina, 
kuota horiek publikoak izan behar dira", nabarmendu 
du mutrikuarrak. Berak argi du kuotak ezin direla 
"armadoreen eskuetan pribatizatu", itsasoan dagoen 
arraina "denona" dela, "ondare publikoa" dela 
aldarrikatu du. Egun, itsasoko baliabideak enpresa 
multinazionalen esku geratzen ari direla salatu eta hori 
"onartezina" dela gaineratu du.

Belaustegiren aburuz, itsasontzi batek daukan kuota 
ezin badu arrantzatu edo jabea jubilatzen bada, 
"jabeak daukan kuota hori saldu beharrean, kofradiak 
hartu behar luke. Instituzio publiko bat da gaur kofradia 
eta desagertzen doazen arrantza eskubide horiek 
guztiak bertan bildu beharko lirateke". 

Gaur egun, ia arrain espezie guztien kupoak 
itsasontzika daude bananduta (zimarroia, legatza, 
zapoa, berdela, txitxarroa...), antxoarena eta 
hegaluzearena izan ezik. "Euskaldunok nahi duguna 
da antxoaren eta hegaluzearen kuotak ere barkuka 
banatu. Zergatik? Barkua saltzerakoan barkuak 
berak baino balio handiagoa dutelako kuotek", dio 
Belaustegik.

"Guk harrapatzen dugun 
berdelaren %25a izozkailuetara 
joaten da gero, Mediterraneoko 
haztegietan, zimarroiei jaten 
emateko".

EMETERIO URRESTI

AINHOA CAMIO Gure Txeru

"EMAKUMEAREN PAPERA, BAI  
GIZARTEAN ETA BAI DANTZETAN,  
AHALDUNDU NAHI IZAN DUGU"

TESTUA
INTZA GURRUTXAGA

Ikasturte amaierako emanaldiaren azken prestaketa lanetan dabil jo eta 
su Gure Txeru Elkarteko helduen dantza taldea. Asteotan ari dira azken 
entseguak egiten, ekainaren 2an, Euskal Jai Egun bezperan, egingo duten 
ikuskizuna fin-fin atera dadin.

Aurtengoan, genero-ikuspegidun 
emanaldia egitea izan dute xede. 
Prestatutakoaren inguruan gehiago 
jakin asmoz, Ainhoa Camiorekin 
bildu gara, Irati Arangurenekin 
batera, emanaldirako koreografo 
lanak egin dituen getariarrarekin. 

Ikasturtean zehar, Arangurenen 
ordezko modura, zu izan 
zara helduen dantza taldeko 
irakaslea eta emanaldiaren 
ideia ere zuk ondu duzu. 
Dantzetako klaseak urrian 
hasten dira baina ordurako, 
jada, emanaldiaren inguruan 
pentsatzen hasita nengoen. 
Iratiren ordezko sartuko nintzenez, 
berari galdetu nion ea zer asmo 
zuen eta esan zidan nik nahi 
nuena egiteko. Hala, urrirako 
emanaldi osoa buruan nuen, 
nahiko azkar topatu nuen ideia. 

Emanaldiaren ideia, gidoia 
eta zein dantza egin pentsatu 
nuenean Iratiri komentatu nion 
eta bera proposatutakoarekin 
ados zegoen. Martxoan, klaseak 
ematera itzuli da Irati eta berari 
egoki iruditu zaizkion aldaketa 
batzuk ere egin ditu emanaldian.

Eta zertan datza, bada, 
emanaldia? 
Bi zati dauzka: aurrenengo zatia 
nahiko ildo tradizionaletik doa eta 
jantziak nahiz musika errespetatu 
nahi izan ditugu; bigarren 
zatian, aldaketa dator. Iratik 
euskal dantza tradizionaletan 
nik baino esperientzia gehiago 
duenez, pentsatu genuen 
lehenengo zatiaz bera arduratzea 
eta ni bigarrengoaz. 

Emanaldia prestatzerakoan, 
emakume naizen aldetik, ideia 
bat bururatu zitzaidan. Niri, 
adibidez, gertatu izan zait 
ezkontza batera aurreskua egitera 
joan eta esatea: "Baina zuk 
egingo duzu dantza? Ez da mutil 
bat etorri?". Zuzenean, neska 

naizelako, ezetz ere esan izan 
didate. Orduan, hortik abiatuta, 
emakumearen indarra dantzarekin 
adieraztea bururatu zitzaidan.

Aurrenengo zatia, esan bezala, 
tradizionala izango da. Hor, 
azpimarratu nahi izan ditugu, 
tradizionalki, genero femeninoari 
eta maskulinoari esleitu izan 
zaizkion dantzen arteko 
desberdintasunak. Askotan, 
emakumezkoei esleitutakoak 
super pastelak dira, mugimendu 
gutxirekin; esaterako, sagar 
dantza edota batelera. Mutilei 
esleitutakoak, berriz, askotan, 
makilekin, kolpeka edo saltoka 
izaten dira; adibidez, banakoa. 
Biek batera parte hartzen duten 
dantzetan ere, desberdintasunak 
igartzen dira; adibidez, neska 
makurtu egiten da eta mutilak 
salto egiten du edo neska 
oso gutxi mugitzen da.

Orduan, aurrenengo zatian, 
desberdintasun horiek erakutsi eta 

azpimarratu nahi izan ditugu eta 
horretarako, bereizketa hori argi 
geratzen den dantzak aukeratu 
ditugu. Batzuk orain arte plazan 
egin ez ditugunak dira, beste 
batzuk egindakoak. Arroparekin 
ere berdin; gizonezkoen 
eta emakumezkoen arropa 
tradizionalak mantendu ditugu.

Euskal dantzetan, beraz, 
generoaren arabera banatu 
izan dira dantzak? 
Bai, oso bereizita egon izan dira 
"mutilen" eta "nesken" dantzak. 
Oraindik ere, talde askotan 
hala egiten jarraitzen dute eta, 
esaterako, emakumezko bat ez 
duzu banakoa egiten ikusiko. 
Mutilen taldea zegoenean, Gure 
Txerun ere horrela izaten zen. 
Mutilak desagertzen joan diren 
heinean eta neskak bakarrik 
geratu garenean, ordea, 
denetarik egin izan dugu neskok. 
Hori bai, mutilen dantzak izanez 
gero, mutilez jantzita egin 
izan ditugu orain arte. Aurten 

Gure Txeruko kideak iazko jaialdian, makil dantza egiten. 

osoa hamar lagunek egingo 
dugu. Gero, Lehen Hezkuntzako 
bosgarren mailakoak ere 
dantza bat egitera sartuko 
dira; ea horrela jendea 
engaiatzea lortzen dugun, 
dantzak ez ditzan utzi. Gero, 
haurdun daudenekin eta 
orain arte dantzetan ibili izan 
direnekin dantza bat egingo 
dugu. Horretan, guztira, 18 
dantzari izango gara. 

Gaztetxoak dantzan jarraitzera 
animatu nahi dituzuela esan 
duzu. Hutsunea al dago hor? 
Bai, hutsune handi samarra 
dago. Orain arte, normalean, 
Lehen Hezkuntzako seigarren 
maila artekoak ume modura 
hartzen ziren; hortik aurrera, 
helduak. Helduen taldeetan, 
lehen, bazeuden bi edo hiru 

talde: Derrigorrezko Bigarren 
Hezkuntzan zegoen jendea 
talde batean eta gero, beste 
bi talde, askotan, mailaren 
edo dantzetan gindoazen urte 
kopuruaren arabera bereizita. 
Baina, azkenengo urteetan, gu 
bakarrik gaude, helduen talde 
bat bakarrik. Dagoen hurrengo 
taldea Lehen Hezkuntzako 
bosgarren mailakoena da; 
seigarren mailakorik ez dago. 

Hiru talderekin emanaldi polit 
bat antolatzea erraza izaten da 
baina, talde batekin bakarrik, 
deskantsoa hartzeko, arropa 
aldaketak egiteko... pixka bat 
zailagoa da. Guretzako ere 
nekagarriagoa da, ze ordubete 
inguruko emanaldi osoa guk 
egin behar dugu. Mutilik ere 
ez dago. Oraintxe bertan, uste 
dut umeen taldetan bi mutil 
daudela guztira. Aurtengo 
emanaldian zerbait desberdina 
egingo dugunez, ea jendea 
erakartzea lortzen dugun.

Dantzariez gain, emanaldian 
nor gehiagok hartuko du parte? 
Uste dut Gure Txeruren 50. 
urteurreneko emanaldian 
hasi ginela zuzeneko musika 
sartzen eta gustua hartu diogu. 
Azkenean, emanaldia asko 
josten edo janzten du. Herriko 
musika elkarte desberdinek 
parte hartu dezaten nahi 
izaten da. Orduan daude 
Pepita Enbil Musika Eskolako 
irakasle batzuk, musika 
eskolako abesbatza, txistulariak, 
pandero ikastarokoak eta 
musika bandako batzuk. 

Guk ez dugu inor parte hartzera 
derrigortzen, komentatu egiten 
diegu. Urrian hasi ginen 
bileretan eta prest zegoen 
jendearekin aurrera egin 
dugu. Gero, beste musikari 
gonbidaturen batzuk ere izango 
dira. Hori, jada, sorpresa...

ere, nola bereizketa hori ondo 
egin nahi den, aurrenengo zati 
horretan, hala egingo dugu.

Bigarren zatian izango da 
aldaketa, orduan? 
Bai, bigarren zatian, jada, 
transformazio totala egin nahi 
izan dugu. Arropa aldetik, 
adibidez, gona itxurako galtzak 
edo txapelarekin eta gerrikoarekin 
batera, mahuka elegante 
bat jantziko dugu. Genero 
ikuspegi horrekin puskatzeko, 
jolastu egin nahi izan dugu.

Orain arte "mutilenak" izan 
diren dantzak guk egingo 
ditugu, emakumezko bezala, 
emakumearen ahalduntzea 
sustatuz. Aldarrikatu nahi da 
emakumeok saltoak egiten, 
kolpeak ematen, pisua 
eramaten... badakigula. 

Musika aldetik ere, musika 
elektronikoa sartu dugu, 
txistua dago baina beste 
melodia batzuekin, orain 
arte txistuz jo izan diren 
dantzak beste instrumentu 
batzuekin joko dituzte... Bai 
musikari, bai arropari, bai 
koreografiari dagokionez, 
oinarrian euskal dantzak 
egongo dira, baina aipatutako 
ikuspuntu aldaketa horrekin.

Genero ikuspegia lantzeaz 
gain, bi taldekide haurdun 
daude eta beste bizpahiru ama 
izan berri dira eta horiek ere 
dantza egitea nahi genuen; 
dantza sinpleak izango dira. 
Argi geneukan horiek ere parte 
hartuko zutela eta orduan, bide 
bat egin dugu horretarako. 
Emakumearen papera, bai 
gizartean eta bai dantzetan, 
ahaldundu egin nahi izan dugu

Zenbat dantzari izango zarete? 
Haurdun daudenen bajak 
kenduta, dantza emanaldi ia 

Datozen egunetan euskal 
dantzetan izena emateko 
ma t r i ku laz ioa epea 

irekiko da. Maiatzaren azken 
egunetan nahiz ekainaren 6an 
edo 7an Pepita Enbil Musika 
Eskolan egin beharko da izen-
ematea. Horretarako bi bide 
daude eskuragarri: telefonoz, 
943 140 337 zenbakira 
deituta eta posta elektronikoz, 
honako he lb idee tako ren 
batera idatzita, idazkaritza@
g e t a r i a k o m u s i k a e s k o l a .
eu s  edo  idazka r i t za@
getariakomusikaeskola.eus).

Horrez gain, Haur Hezkuntzako 
bosgarren mailako haurrei 
zuzenduta, ate irekiak antolatu 
dituzte, ekainaren 5ean, 
astelehenarekin, 18:00etatik 
aurrera, Gure Txeruren lokalean. 

Izen-ematea

Eman hemen  
zure negozioaren  

berri

Beste urteetan jaso izan dugun bezala, zaborren 
bilketan izandako kopuruak azalduko ditugu. Urola 
Kosta Udal Elkartea osatzen duten udalerrietan 

bildutako kopuruak jasoko ditugu, eta zehazki 2021. 
eta 2022. ekitaldietakoak.

2021 2022

Errefusa 4.553.820 kilo 4.488.840 kilo

Arropa 292.867 kilo 301.277 kilo

Beira 2.107.890 kilo 2.236.560 kilo

Materia
organikoa

3.132.300 kilo 2.866.100 kilo

Ontzi arinak 1.945.840 kilo 2.046.800 kilo

Olio begetala 37.899 litro 30.035 litro

Papera 1.690.908 kilo 1.620.840 kilo

Pilak 4.045 kilo 4.610 kilo

Birziklatze tasak adierazten du jaso diren hiri 
hondakinetatik zein ehuneko bideratu den birziklatzera. 

Kaleko edukiontzien bidez jasotako hondakinen 
birziklatze tasa aztertuta, antzematen da 2019an 
igoera esanguratsua izan ondoren, tasa hau jaitsi 
egin dela azkeneko bi urteetan, eta %70eko neurritik 
urruntzen ari dela. 

Urola Kosta

2018 %63,74

2019 %68,97

2020 %67,14

2021 %66,92

2022 %66,98

Lerro hauen bidez animatu nahi zaituztegu zaborra 
sortzerakoan pixka bat begiratzera, eta ondoren 
birziklatzen jarraitzera.

Zabor bilketa

Ekainak 26
Ilgora

Ekainak 4 
Ilbetea

Ekainak 18
Ilberria

Ekainak 10
Ilbehera

ZAINTZA
EGUNAK

Ekainaren 5etik 9ra. 

FULDAIN 
FARMAZIA

BI HITZETAN

Garapenerako Afrikako Banketxeak dio 2023-
2024an kontinenteak hazkunde indartsua 
izango duela, mundukoarena baino hobea; 

%4 ingurukoa, eta 2022a ere positiboa izan zela. 
Pobrezia estrukturalaren eta gatazka armatuen gainetik, 
afrikarrek erresilientzia paregabea dutela.

Banketxeak bost lurraldetan banatzen du kontinente 
afrikarra: erdialdekoa, hegoaldekoa, mendebaldekoa, 
ekialdekoa, eta iparraldekoa, eta hurrenkera horretan 
gainera. Europarrok  beste era batera banatuko 
genuke, ezta? Iparra, hegoa, mendebaldea eta 
ekialdea; hegoa eta ekialdea beti atzetik.

Gainera, hainbat estatu afrikarren hazkundeak 
munduko handienen artean egon dira 2022an: 
Ruanda (%7,1), Boli Kosta (%7,1), Benin (%6,4), 
Etiopia (%6) eta Tanzania (%5,6).

2022an, erdialdeko Afrikak izan zuen hazkunde 
handiena, lehengaien prezio igoerengatik. Aldiz, 
Ekialdeko Afrikak oinarrizko produktuak inportatu behar 
ditu, eta kalte egiten dio lehengaien prezioen igoerak. 
Horri gaineratu behar zaizkio hamarkadetako lehorte 
eta gatazkak. 

Columbiako Uniber ts i tateko Jef f rey Sachs 
ekonomialariak dio Afrika %6-7 bitartean hazi 
daitekeela datozen hamarkadetan, eta inbertitzeko 
leku oparoa dela.

Jakingo duzue, baina gogoratu beharra dago, Sachs 
jauna "shock terapiaren" bultzatzaile nagusienetakoa 
dela, alegia, "utzi ekonomia erabat aske, pribatizatu 
enpresa publikoak eta ekonomia orekatuko da". Hego 
Amerikan eta Ekialdeko Europan zenbaitzuek badute 
horren berri. 

Afrikak  
aurrera darrai Udalekuak

Badatoz udalekuak! Konturatu orduko iritsi 
da maiatza eta udalekuetan izena emateko 
azken eguna ere bai. Urtero bezala, haur 

eta gazte askok hartuko dute parte euskal udaleku 
irekietan. Ohiturekin jarraituz, ekintza eta jarduera 
ugari egingo ditugu uztailean zehar, eta Urritzako 
taldea horretan dabil buru-belarri, baita udaleku 
ezin hobeak izateko hezitzaile bikainen bila ere!

Horrez gain, aipatu beharra dago apirilean San 
Prudentzion egin genuen ekintza zoragarria. Bertan 
bildu ginen, haur, gazte, heldu eta familia anitz. 
Alde batetik, Haur Hezkuntzako taldearentzat tailer 
ezberdinak jorratu genituen eta bestetik, Lehen 
Hezkuntzako adin ezberdinetako haurrentzat herri 
kirolez goxatu genuen. Eguraldiak lagunduta eta 
auzoko kideen eskuzabaltasuna azpimarratuz, 
igande goiz aberatsaz disfrutatzea besterik ez 
zitzaigun geratu. 

Hilabete honetan, berriz, ibilaldi neurtua izan da, 
Getariako kale ezberdinetan, maiatzaren 21ean, 
Lehen Hezkuntzako adin ezberdinetakoentzat. 

ANIMATU eta GOXATU Euskal Urritzarekin!

URRITZA AISIALDI TALDEA

Aste bat Leonen

LH6ko ikasleak maiatzaren 7tik 13ra Leoneko 
kanpamentu batera joan ginen. Kanpamentu 
hauetara joateko, Espainiako Hezkuntza 

Ministerioaren deialdian eta Euskal Herriko Hezkuntza 
saileko deialdian parte hartu eta bietan tokatu zitzaigun: 
Leonen eta Nafarroan. Guk Leonekoa aukeratu genuen, 
sei egun zirelako eta urrutiago zegoelako.

Igandean ekin genion bidaiari, 14:45ean geratu ginen 
eskola aurrean maleta eta motxilak prest; oso urduri 
geunden. Burgoseko gasolindegi batean geratu ginen 
bidaia hasi eta bi ordu pasa ondoren, deskantsatzeko, 
komunera joateko, zerbait jateko... Gero, 45 minutu 
deskantsuan pasa ondoren, bidaian jarraitu genuen.

Robledo de Fenarreko GMR Campera 20:00etan 
iritsi ginen. Afaldu eta LH6ko beste talde galiziarreko 

Leonera joandako ikasle taldea. 

ikasleak ezagutu genituen. Bukatzeko lotara joan ginen 
bakoitza bere etxolara.

Goizean goiz esnatu eta gosaltzera joan ginen. Bukatu 
ondoren, luzapen ariketak egin, meditatu eta 3 kanta 
dantzatu genituen. Hau egunero errepikatzen genuen 
egitaraua zen. 

Gero, bi taldetan banatu eta klaseak egin genituen: 
talde batek altxorraren bila jolastu zuen eta besteak, 
mitologiaren inguruko komiki bat asmatu zuen.

Jolas orduan, futbolean jolastu eta bazkaltzera joan 
ginen. Bazkaria bukatzean, musikako eta ingeleseko 
irakasleekin klaseak eduki genituen. Beste lau taldetan 
banatu eta pelikulak sortzen hasi ginen. Bukatzean, 
etxoletara joan eta dutxatu egin ginen; pixka bat jolastu 

HARRITARTEN TXUTXUPEKA

eta afaltzera. Gauean gaubela eduki genuen eta 
hiltzailearen jolasera jolastu ginen galiziarrekin batera. 
Bukatzean, 23:00etan, denak ohera joan ginen.

Bigarren egunean, egunero bezala, goizeko 
errutinarekin hasi ginen. Ondoren, denbora librea 
edukitzen genuen eta 14:00etan bazkaltzera joaten 
ginen 15:00ak arte. 15:30ean, gure andereñoarekin 
klaseak edukitzen genituen, 17:00ak arte. Gero, 
18:00ak arte denbora librea edukitzen genuen 
eta 18:00etatik 20:00etara, monitoreekin klaseak 
edukitzen genituen. Gero, 21:00ak arte dutxa ordua 
edukitzen genuen eta jarraian afaria. Gauean, 
22:00etatik 23:00etara, gaubela desberdinak 
edukitzen genituen. Hori eta gero, 23:00tan etxoletara 
joaten ginen, lo egitera eta lagunekin hitz egitera.

Hirugarren egunean, beti bezala, 8:30ean esnatu 
ginen eta 9:00etan gosaltzera joan ginen. Gero, 
Leonera joateko 25 minutuko autobusa hartu genuen. 
Leoneko gauza ezberdinak ikusi genituen, hala nola, 
katedrala, animalien museo bat eta parke handi 
batean tortilla bokadiloa bazkaldu genuen. Ondoren, 
Robledo de Fenarrera bueltatu ginen. Bertan, denbora 
libre asko eduki genuen, eta 18:00etatik 20:00etara 
asteartean asmatutako pelikularen gidoia grabatu 
genuen. Gero, beti bezala, dutxatzeko eta afaltzeko 
ordua iritsi zen. Gauean, gaubela egin genuen, 
23:00etan etxoletara joan ginen, bertan, lagunekin 
hitz egitera eta lo egitera.

Ostegunean, egunero bezala, goizeko ekintzak 
egin eta arratsaldean mendira joan ginen. Mendian 
txakur handi batzuk zeuden ardiak zaintzen. Gero 
kanpamentura iristean, afaldu ondoren, gaubelan 
aurreko egunetan egindako pelikulen Oscar sarien 
banaketa eduki genuen.

Ostiralean, eguneroko jarduerak egin ondoren, azken 
eguneko disko-festa izan genuen eta oso ondo pasa 
genuen. Gero, 23:00etan, lotara joan ginen baina 
jendea etxoletatik korrika ateratzen hasi zen eta 
Iturzaetako batek min handia hartu zuen; horregatik 
ospitalera joan zen. Denak oso urduri geunden eta 
ezin genuen lo egin gure laguna ospitalean zegoelako, 
baina zauriak sendatu eta susto batean gelditu zen 
dena.

Larunbata, bueltatzeko eguna, goizean goiz maletak 
egiten hasi ginen. Ondoren, 09:00etan gosaltzera 
joan ginen. Autobusa etorri bitartean, dena prestatu 
genuen eta ez zenez autobusa agertzen, Irati pelikula 
ikusten hasi ginen. Lau ordu eta erdiko bidaiaren 
ondoren, Getariara iritsi ginen, nekatuta baina oso 
pozik. 

Aste honetan ingelesa ikasteaz aparte, galegoz ere 
hitz batzuk ikasi ditugu eta batzuei azentua ere pegatu 
zaie. Oso ondo pasa dugu, eta lagun berriak egin 
ditugu. Nahiz eta birus bat ibili txaboletatik, eta batzuei 
ez gustatu janaria, batzuek berriro errepikatuko genuke.

Irteerako hainbat ekintzatan zein lotarako etxoletan. 

HARRITARTEN TXUTXUPEKA

PLIST&PLAST 

EDURNE IRIGOIEN LOINAZ

KOMIKIA

Muskira

Getarian eta harekin muga egiten duten herrietan 
hitz hori erabiltzen dugu bereziki sudurretik 

jariatutako substantzia likatsuari deitzeko: Gure 
umea beti muskira dariola dabil. Egun hauetan 

muskira eta karkaxa besterik ez zerabilkiat.
Euskal Herriko beste herrietan mukia esaten 

zaio gehienbat, Euskaltzaindiaren Atlasean ongi 
asko ikus daitekeenez. Erabiltzen dira beste 

hitz batzuk ere mukiari deitzeko: moko, moku, 
muku, zintz, muskil..., baina muki da nagusi. 
Gaztelaniaz ordainik ezagunena moco du.

Getarian, bestalde, ez zaio sudurretik darion 
muki urtsuari bakarrik esaten muskira, besteak 
beste bareek edo barraskiloek lagatzen duten 

lirdingari ere halaxe esaten zaio.

Getarian eta inguruetan esaten diren hitzen txokoa da hau. 
Animatu eta bidali info@artzape.eusera  

ezagutzen dituzun hitzak.

ANDRES ALBERDI

ESKERRIK ASKO!!! Lerro hauen bidez, asteartero eta 
ostegunero, eguraldi txarrarekin zein ederrarekin, gu 
entrenatzera etorri diren Getaitriko kideak eskertu nahi 
ditugu. Zuzenean gurekin etorri direnak, baita zeharka 
gure entrenamenduak prestatzen ibili direnak ere. 

Gutako batzuk hasieran ez ginen sei minutu jarraian 
saltaka egiteko gai, eta gaur egun kilometro batzuk 
egiten ditugu. Hazia erein duzue, lagunarte eta giro 
politeko taldea sortu duzue eta kirola egiteko gogoa 
piztu! Mila-mila esker egindako lan guztiagatik. 
HAUNDIAK ZEATE!

Korrikalari taldeko kideak

Atal hau herritar, talde zein elkarteek zuen ekarpenak egiteko da. Zuen iritzi, 
gutun, argazki, zorion-agur (bazkide ez direnek 4€), esker on edota agur 
hitzak argitara ditzakezue. Testuek gehienez 180 hitz izan ditzakete eta ez da 
irainik onartuko. Ekarpenak jasotzeko azken eguna hilaren 23a izango da, 
ez da bermatzen egun hori baino beranduago jasotako lanak argitaratzea. 
Testuak info@artzape.eus helbide elektronikora bidali.

Getaitriri, eskerrik asko!

Hilabete honetan, Sahatsaga kiroldegiaren eskutik, 
aerobik saioetarako hilabeteko bonua zozkatu 
dugu Artzapeko bazkideen artean. 

Apirileko irabazlea:

Arantxa Balentziaga Ituarte

Jarri harremanetan Sahatsaga kiroldegiarekin,
943 140 432 telefono zenbakian.

Kiroldegiko zozketa

GETARIAKO HITZA ZUEN TXOKOA

1 Osteguna
Irrintzia... ezagutu, 
praktikatu eta irrintzilari 
bihurtu, transmisioa 
bermatuz 
Ordua: 19:00-21:00 
Lekua: Iturzaeta Herri Eskola 
Antolatzailea: Getariako Udala 
19:00etan, Erraiak dokumentala 
proiektatuko dute eta amaitzean, 
solasaldia izango da Ekain Martinez 
de Lizarduy zuzendariarekin. 
Ondoren, irrintzi tailerra egingo dute 
Amaia Garcia Uriondorekin. Ordubete 
inguruko tailerra izango da eta 
udaletxean eman behar da izena. 

Kursaal eskura programa 
Ordua: 18:20 
Lekua: autobus geralekua 
Autobusa jarriko da Urola Kostatik 
Kursaaleko Orquesta de los Campos 
Elíseos kontzertura joateko. 
Sarrera aparte erosi behar da 
eta hori eginda, autobuserako 
lekua erreserbatu behar da info@
getariaturismo.eus helbidean edo 
943 140 957 telefono zenbakian. 
 
2 Ostirala
Gure Txeruren ikasturte 
amaierako dantza emanaldia 
Ordua: 18:30-23:00 
Lekua: frontoia 
18:30ean haurren dantza emanaldia 
izango da eta 22:00etan, helduena, 
Zaharretan berri emanaldia. Musika 
eskolakoen, bandaren eta txistularien 
laguntzarekin. 

Kontzertuak: Letagin, Addar 
eta Hoben 
Ordua: 21:00 
Lekua: gaztetxea

3 Larunbata
Euskal Jaia

•	 09:00etan, Gazte Alaiak 
taldeko txistulariak. 

•	 10:00etan, Pepita Enbil 
Musika Eskolako trikitilari 
eta pandero jotzaileak. 

•	 11:00etan, kuadrillen 
arteko lasterketa.

•	 11:30ean, Pepita Enbil 
Musika Eskolako trikitilari 
haurrak Alde Zaharreko 
kaleetan zehar eta plazan.

•	 12:00etan, triki poteoa.
•	 12:30ean, plaza dantzak 

Gazte Alaiak txistulari 
taldearekin, plazan. 

•	 Bitartean, mikro irekia irrintziak 
botatzeko. Onena sarituko da. 

•	 13:30ean, larrain dantza, 
plazan. 

•	 14:30ean, herri bazkaria. 
•	 17:00etan, triki-kalejira 

Arrapaladan taldearekin. 
•	 18:00etan, musika 

Katrapunan.
•	 19:00etatik aurrera, kantujira 

Taberna ibiltariarekin.
•	 22:30ean, erromeria Bide 

batez taldearekin, plazan. 
•	 00:30ean, DJ Davila, 

gaztetxean. 

4 Igandea
Gipuzkoako eta Euskadiko 
Kenpo Txapelketak 
Ordua: 09:30 
Lekua: Sahatsaga kiroldegia 
Sarrera doan.

Zahartzaroari omenaldia 
Antolatzailea: Tonpe guraso elkartea
•	 9:30ean, Getariako Musika 

Bandaren kalejira.
•	 10:30ean, omendu eta 

jubilatuen elkartzea, plazan.
•	 11:00etan, Meza Nagusia.
•	 12:30ean, Salbatore 

Abesbatzaren eta Getariako 

Musika Bandaren 
kontzertua, elizan.

•	 13:45ean, bazkaltzera joateko 
autobusa Itxas Etxe aurrean.

•	 14:15ean, bazkaria.
•	 Ondoren, dantzaldia DJ 

Arosen eskutik.
•	 19:30ean, itzulera. 

5 Astelehena.
Dantzetako ate irekiak
Ordua: 18:00 
Lekua: Gure Txeruren lokalean 
Haur Hezkuntzako 5 urtekoentzat.

6-7 Ar.-Az. 
Musika eta dantza eskolako 
izen-ematea 
Ordua: 17:00-19:00 
Lekua: musika eskola 
Ikasle berrientzat, Haur Hezkuntzako 
3 urtetik aurrerakoentzat. 

8 Osteguna 
Katukale irakurle taldearen 
saioa 
Ordua: 18:30 
Lekua: liburutegia 
Pozaren erdia poesia liburua 
landuko dute Harkaitz Canorekin.

10 Larunbata 
Nerea eta Andoni II. Pala 
Memoriala 
Ordua: 09:30 
Lekua: frontoia

12-14 Al.-Az. 
Musika eskolako 
entzunaldiak 
Ordua: 18:00

15 Osteguna 
Heriotzaz hitz egin dezagun 
saioa 
Ordua: 19:00-21:00 
Lekua: Alhondiga

16 Ostirala 
Iturzaeta Herri Eskolako 
ikasturte amaierako festa 
Apar festa, jolasak, afaria, 
playbacka eta Soinuz blai taldearen 
erromeria. Eguraldiagatik, aldatu 
egin daiteke egitaraua. 

Gazte Alaiak txistulari 
taldearen udaberriko 
emanaldia
Ordua: 20:00 
Lekua: Artzape

18 Igandea 
Haurren XLIV. Eskuz Binakako 
pilota txapelketaren finalak 
Ordua: 11:30 
Antolatzailea: frontoia

20 Asteartea 
Musika eskolaren ikasturte 
amaierako emanaldia 
Ordua: 18:00 
Lekua: Iturzaeta Herri Eskola

22 Osteguna 
Amapatxa liburuaren 
aurkezpena 
Ordua: 18:30 
Lekua: liburutegia 
Jon Brakamonte Iturzaeta 
Herri Eskolako irakasleak Hego 
Amerikan egindako bidaia oinarri 
du liburuak. 

23-24 Or.-Lr. 
San Juan jaiak 
Lekua: Balenciaga kalea 

30 Asteartea 
Odol-ematea 
Ordua: 16:30-20:00 
Lekua: Ulpiano etxea 
Goizean deitu behar da 943 007 
884 telefono zenbakira hitzordua 
eskatzeko. 

2022ko EKAINA Agenda www.artzape.eus webgunean 
eguneratzen dugu. Adi egon!

AGENDA



Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro



Botere-harremanetan eragitean edota eragiteko 
nahia adieraztean, botereduna erasotua edo 
mehatxatua sentitzea normala izan ohi da, 

norberaren boterea murrizteko arriskua ikustean 
alarma guztiak pizten baitira. Hori dela eta, 
aldaketarekiko edo, beste modu batera esanda, 
boterea murriztearekiko, jarrera ezkorra izatea eta 
boterea mantentzen saiatzea zerbait orokorra izaten 
dira.

Hain zuzen, aniztasunaren aurkako diskurtsoek edo 
jarrerek hortxe dute sorburua. Berdin du genero-, 
hizkuntza-, harreman- edota kultura-aniztasuna izan, 
hegemonikoa denak edo hegemonian dagoenak 
mehatxu modura ikusiko baititu beste guztiak. 
Aniztasunean bizitzeak, ordea, nahitaez, botere 
birbanaketa dakar; izan ere, desberdina den horri 
lekua egin edo egiten utzi behar zaio.

Genero-aniztasunari dagokionez, egun, femenino 
eta maskulino binomioan sartzen ez denak zigortua 
izaten jarraitzen du. Askok, kaxa itxi eta estankoetan 
nahi gaituzte baina, kategoria edo muga horiek 

puskatzeko aldarriak gero eta ozenago entzuten 
dira. Generoa eraikuntza sozial bat den heinean, 
horren aldaketa ere soziala izango da. Emakume 
edo gizon egin egiten gara, hobeto esanda, egin 
egiten gaituzte, ez da biologikoki gurekin dakarkigun 
zerbait. 

Azken hausnarketa hau ez dator ezerezetik, generoa 
hala bizi duen herritar batengandik baizik. Izaera oro 
islatzeko asmoz, berak egin zigun gai hau lantzeko 
proposamena. Etiketarik gabe bizitzea —edo etiketatu 
behar bada, norberak aukeratzea berea— jarri nahi 
izan dugu jomugan eta gizarte osoak horretarako 
borrokatzea —Fight the power— ere bai. 

"Hegoak ebaki banizkio nirea izango zen, ez 
zuen alde egingo. Bainan honela ez zen gehiago 
txoria izango", idatzi zuen behin Joxean Artzek eta 
beranduago, kantatu Mikel Laboak. Ba horixe, utz 
diezaiogun bakoitzari, askatasunez, txori izaten. Bizi 
gaitezen gure izateari uko egin gabe eta gure begirada 
ez dadila bestea mugatuko duena izan; ez bainaiz ni, 
zure mugak dira.

HAUTSI DITZAGUN ARMAIRUAK

EZ GARA ISILDUKO...ekainean


